
de daftesærgataǥast buoccai son celki: —

11 Mon cælkam dunji: čuoǯǯel, ja valde gavnidad, ja mana goattasad.

12 Ja dallan son čuoǯǯeli, ja gavnides valdi, ja vaʒi buokai čalmi audast; atte buokak suorgganegje, ja Ibmel gudniette, ja celkke: æp mi goassegen daggar daǥo oaidnam læk.

13 Ja fastain Jesus javre gaddai manai; ja buok olbmuk su lusa botte, ja son oapati sin.

14 Ja manadedin de Levi Alphæus barne son tuollo viesost oini čokkamen, ja sunji celki: čuovo muo. Ja son čuoǯǯeli, ja čuovoi su.

15 Ja dappatuvui, go su viesost son bævdest čokkamen læi, de ædnag tuollorak ja suddolaǯak Jesus ja su mattajegji sækka bævddai čokkanegje; dastgo ædnagak si legje, ja si čuovvomen legje su.

16 Ja go čaloappavaǯak ja pharisæalaǯak oidne su tuollari ja suddolaǯai sækka borramen, de celkke si su mattajegjidi: mi læ dat, borrago ja jukkago son tuollari ja suddolaǯai sækka?

17 Ja go Jesus dam gulai, de sigjidi celki: diervas olbmuk dalkastægje æi darbaš; mutto buocce olbmuk. Im boattam læk vanhurskes olbmuid, mutto suddogasaid jorggalæbmai goččot.

18 Ja Johannes ja pharisæalaǯai mattajægjek borakættaivuođaid adne; ja si botte, ja sunji celkke: manne Johannes ja pharisæalaǯai mattajægjek borakættaivuođaid adnek, mutto du mattajægjek æi ane borakættaivuođaid.

19 Ja Jesus sigjidi celki: adnekgo hæiolbmuk borakettaivuođaid, dam boddo go irgge sin lut læ?

